
Արհմիությունները ժամանակակից փուլում

Աշխատանքի միջազգային կազմակերպության և Հայաստանի արհմիությունների կոնֆեդերացիայի  համագործակցությամբ, 2011թ. մարտի 22-23-ը Ծաղկաձորում կազմակերպվեց  երկօրյա սեմինար <<Արհմիությունները ժամանակակից փուլում>> թեմայով, որտեղ մասնակցում էին  Հայաստանի արհմիությունների կոնֆեդերացիայի կազմում ընդգրկված 24 ճյուղային  միությունների նախագահները, ՀԱՄԿ-ի ղեկավարությունը  և աշխատակազմի ստորաբաժանումների վարիչները: Սեմինարը անցկացնելու համար, հանրապետություն էին ժամանել Սերգեուս Գլովացկասը – Աշխատանքի միջազգային կազմակերպության  Մոսկովյան գրասենյակի աշխատողների գործունեության  ուղղությամբ գլխավոր մասնագետ, Մագնուս Բերջեն – ԱՄԿ-ի Ժնևի գրասենյակի աշխատողների գործունեության ուղղությամբ պատասխանատու աշխատող  և Վսեվոլոդ Բարբենեագրան – ԱՄԿ-ի փորձագետ, որն էլ վարում էր սեմինարի աշխատանքները:

Վսեվոլոդ Բարբենեագրան  բացելով սեմինարի աշխատանքները ներկայացրեց Աշխատանքի միջազգային կազմակերպության երաշխավորությունները արհմիությունների  հետագա կայացման և զարգացման ուղղությամբ: Այնուհետև իր խոսքում անդրադառնալով Հայաստանի արհմիությունների կոնֆեդերացիային, նշեց, որ ՀԱՄԿ-ը գտնվում է ԱՄԿ-ի ուշադրության կենտրոնում, քանի որ հանրապետությունում վերջին ընտրությունները կատարվել են դեմոկրատիվ ձևով, որը հույս է ներշնչում, որ Հայաստանի արհմիությունների կոնֆեդերացիան և նրա կազմի մեջ մտնող ճյուղային միությունները ժամանակակից փուլում միջազգային կազմակերպությունների օգնությամբ կկարողանան իրենց գործունեության առաջնային հարցը դարձնել արհմիությունների  արդիականացումը:


ՀԱՄԿ-ի նախագահ Էդուարդ Թումասյանը շնորհակալություն հայտնելով հյուրերին  սեմինարի աշխատանքները կազմակերպելու օգնության համար, նշեց, որ ՀԱՄԿ-ը ԱՄԿ-ի աջակցությունը զգում է   իր ամենօրյա աշխատանքում, բերեմ միայն վերջին օրինակը` մենք երախտագիտությամբ ենք հիշում ԱՄԿ-ի փորձագետների օգնությունը, երբ հանրապետությունում  բուռն քննարկումների փուլում էր գտնվում <<ՀՀ աշխատանքային օրենսգրքում փոփոխություններ և լրացումներ  կատարելու մասին>> ՀՀ օրենքի նախագիծը, ես պետք է առանձնահատուկ  նշեմ, որ մեր գործընկերները չբավարարվեցին միայն գրավոր եզրակացության պատասխանով, այլ այցելեցին հանրապետություն, հանդիպում – քննարկումներ ունեցան ՀՀ կառավարության, ՀՀ Ազգային ժողովի  համապատասխան հանձնաժողովի, արհմիությունների կոնֆեդերացիայի և Գործարարների հանրապետական միության հետ,: Ինչ խոսք, որ Հայաստանի  արհմիությունները, որոնք բռնել են ժողովրդվարական ուղին դեռևս շատ անելիքներ ունեն արհմիությունների միասնության, համերաշխության և անկախության ճանապարհին: Խնդիրներ ունենք 

նաև արհմիությունների երիտասարդացման ուղղությամբ: Կարծում եմ, որ սեմինարի ընթացքում կազմակերպվող քննարկումները կօգնեն մեզ ԱՄԿ-ի գործընկերների փորձի ներդրումով հաղթահարելու  այդ բոլոր դժվարությունները, որոնք ծառացած են մեր առջև: Ժամանակի պահանջն է, որ պետք է կարողանանք քայլել միջազգային կազմակերպությունների հետ համընթաց:

Շնորհակալություն և հաջողություն սեմինարի աշխատանքներին:


Անհրաժեշտ է նշել, որ սեմինարի ծրագիրը և անցկացման ոճը բոլորովին տարբերվում էր մինչ այժմ կազմակերպված սեմինարներից: Չկար դասախոս, աուդիտորիա շաբլոն ձևը, բոլորը մասնակցում էին քննարկումներին: Շատ գործնական և նպատակային էր կազմված ծրագիրը, որը բխում էր յուրաքանչյուր արհմիության գործչի առօրյա աշխատանքից:

Մինչև ծրագրին անցնելը եղավ հարցադրում, - ի’նչ ակնկալիքներ ունեք սեմինարից: Հարցին մասնակիցները պատասխանեցին անհատապես, որը կարծես թե ուրվագծեց այն խնդիրները, որոնք գոյություն ունեն առանձին ճյուղերում:

 Առաջին թեման, որի շուրջ ծավալվեց քննարկումները, դա <<Արհմիությունների սահմանումը և նրա գործունեության սկզբունքներն>> էր: Ավելի գործնական բնույթ տալու համար տրվեց արհմիութենական  միասնություն և համերաշխություն, ժողովրդավարություն, անկախություն հիմնախնդիրների վերլուծությունները:


Յուրաքանչյուր թեման ավելի ընկալելի լինելու նպատակով, մասնակիցները բաժանվում էին խմբերի, ամեն խմբին տրվում էր մեկ հիմնախնդիր, որը քննարկվում էր խմբում, ապա ներկայացվում բոլորին:


Նույն ձևով քննարկվեց նաև <<Արհմիութենական գործունեության հիմնական ուղղությունները>> թեման, որը իր մեջ ներառում էր 


-Աշխատանքային խնդիրներ


- Իրավաբանական խնդիրներ


- Կազմակերպական խնդիրներ


- Արհմիութենական  ուսուցում


Բավականին հետաքրքրություն առաջացրեց <<իդեալական>> և իրական արհմիությունների համեմատությունը:


Հաջորդ օրը սպասվում էր  համեմատաբար ավելի բարդ թեմաների վերլուծությունները, ինչպես օրինակ, <<Միջավայրի վերլուծությունը, որտեղ գործում է արհմիությունը  (վերջին 15-20 տարիների դինամիկան և հաջորդող 3-5), հետևյալ ուղղություններով.


- Քաղաքական


- Տեխնոլոգիական


- Սոցիալական


- Տնտեսական 

Այդ թեմաներով խմբերի աշխատանքերից հետո, ընդհանուր քննարկվեց թեմայի շարունակությունը` << Փոփոխությունների օբյեկտիվ անհրաժեշտությունը: Կարո’ղ է  արհմիությունը ազդել արտաքին գործոնների վրա>>:
Յուրաքանչյուր թեմայի վերլուծությունից և քննարկումից հետո տեղի էր ունենում ամփոփում միջազգային փորձագետների միջոցով, որոնք ներկայացնում էին այլ երկրների և հատկապես  նախկին ՍՍՀՄ-ի կազմի մեջ մտնող  հանրապետությունների փորձը, որոնց գործունեությունները շատ նման են իրար: Բուռն քննարկում գնաց <<Կազմակերպության վերլուծություն>>, տվյալ պարագայում ՀԱՄԿ-ի գործունեության վերաբերյալ, առանձնակի նշելով.

-Ուժեղ կողմերը


-Թույլ կողմերը


-Զարգացումների հնարավորությունները


-Վտանգը


Ամփոփելով թեմայի քննարկումը միջազգային փորձագետ  Վսեվոլոդ Բարբենեագրան նշեց, որ արհմիությունների գործունեության հիմնական ուղղությունները պետք է հանդիսանան.
-Տեղական արհմիութենական կազմակերպությունների պատասխանատվության բարձրացում 

-Սոցիալ – տնտեսական  խնդիրներ

-Աշխատանքային  խնդիրներ

-Արհկոմների  ուսուցում

-Ֆինանսական  խնդիրներ

-Իրավաբանական  ուսուցում

-Աշխատանք միջազգային կազմակերպությունների հետ 

-Երիտասարդության հետ տարվող աշխատանքներ

Ծրագրով նախատեսված թեմաները ավարտելուց հետո, սեմինարի  յուրաքանչյուր մասնակից իր տեսանկյունով պատասխանեց այն հարցին 
-թե ի’նչ ստացավ այս երկու օրերի ընթացքում:


Ամփոփելով սեմինարի աշխատանքները Վսեվոլոդ Բարբենագրան շնորհակալություն հայտնեց ՀԱՄԿ-ի ղեկավարությանը և սեմինարի մասնակիցներին` քննարկումներին ակտիվ մասնակցության համար: Շնորհակալություն հայտնեց նաև ՀԱՄԿ-ի ուսումնահետազոտական կենտրոնին, կազմակերպական աշխատանքների անթերի կատարման համար: Այնուհետև անդրադարձավ մի շարք խնդիրների և նշեց որ, մեր նպատակն է եղել անկեղծ Ձեզ փոխանցել և օգնել, որպեսզի  աշխատանքների ընթացքում կարողանաք մշակել Ձեր  գործունեության ռազմավարությունը: Արհմիությունները հասարակության հայելին է, Դուք պետք է կարողանաք ժողովրդավարության` այսինքն իրավունքների հավասարության ճանապարհով  Ձեր երկրում կայացնեք իրոք աշխատավորի շահերը պաշտպանող և ներկայացնող ժողովրդավարական կառույց` Արհմիություն:

ՀԱՄԿ-ի նախագահ Է. Թումասյանը շնորհակալություն հայտնելով գործընկերներին ուսանելի նոր ոճով սեմինարի կազմակերպման համար,  անդրադարձավ գալիք ծրագրերին, հատկապես արհմիությունների երիտասարդացման խնդիրներին և նշեց, որ ՀԱՄԿ-ը կարևորում է այդ խնդիրը  և հնարավորինս օգնում է ՀԱՄԿ-ին կից գործող  երիտասարդական հանձնաժողովի աշխատանքներին: Արդեն մի քանի միջոցառումներ ենք ծրագրել Աշխատանքի միջազգային կազմակերպության հետ, որտեղ նախատեսվում է 2011թ.  հանրապետության մի շարք մարզերում կազմակերպել ուսուցում արհմիութենական երիտասարդ ակտիվիստների մոտիվացիայի ուղղությամբ և երկրորդ` նորից ԱՄԿ-ի աջակցությամբ  կազմակերպել ամառային դպրոց, արհմիութենական երիտասարդ ակտիվիստների համար, որտեղ կքննարկվեն երիտասարդության ընդգրկման հարցերը: Կարծում եմ, որ այս երկօրյա մեր վերլուծություններից և քննարկումներից հետո մենք կկարողանանք գործնական աշխատանքում այն կիրառել:


Հաջողություններ բոլորիս:

                                                        “Զորավիգ” թիվ 7(230), 8 ապրիլ 2011թ.
PAGE  
2

